
I Tnanin Sulat Febe Dyan

I Tnalu mlé nawa

1 Smulat gami gabla di Tnalu mlé nawa. Di
laman la fa mgimo i klamang banwe, ta sana nun
iTnalu ayé. Na kanto fbaling To, ta lingemi taluan,
na ta teenmi kenen, na ta nagotmi. 2 Na kanton
fite i kton, ta teenmi, na yé duenam man, tulenmi
gabla di kenen. Na i nawa landé sen ani i tulenmi
digamu, dunanisagin dikuMa, naita fite di gami.
3 Ani duenmi tmulen di gamu ku dét i teenmi na
i lingemi du fye 1& gamu sasatu di gami, du ta
nun ksasatumi di Mato Dwata na di Ngaan, Dyisas
Krayst. 4 Taman, sulatmi ani di gamu du fye too
sikof i klehewto.

Dwatailwa

5 Ani ta lingemi mda di Ngaan, na lémi tugad
tulen di gamu. I Dwata, kenen i too glut lwa,
na lande kifuh di kenen, balu tukay. ¢ Na ku yé
manto na ta sasatu ato di Dwata bay sana kneto di
gukmifuhan, tmulen ato kéng du la glalo i kneto di
kaglutan. 7 Bay ku mne ato di gumalwan, salngad
ikne Dwata kenen di gumalwan, ta nun ksasatuto,
na i lité Dyisas, i Ngaan, malob gito di kdee dad
salato.

8 Kuyé manto lande salato, tnulento kéngiktoto,
na lande kaglut mné di gito. 9 Bay ku nsalto i
dad salato, na tulento di Dwata, fnasinsyan i dad
salato, na naloban ato di kdee dad gusaseto du too
kenen gsalig na too tluh. 10 Ku yé manto la Imen



IDyan 2:1 ii IDyan 2:10

ato gamsala, fankéngto i Dwata, nala mné Tnaltuian
di nawato.

2

Kraystitmabeng gito

1E dad ngagu di kaftoo, ani duen-gu smulat di
gamu du fye la gamsala gamu. Bay ku nun to
gamsala, nun sa samfye gito di Ma, dunan Dyisas
Krayst, na kenenitoo tluh. 2Na Kraystidsu du fye
gfasinsya dad salato. Na ise ku lo gito sala, bay 1é
man dad sala i dademe dad to di klamang banwe.

3 Ani gudmiléto dun ta gadeto i Dwata, ku ni-
mentoidad uldinan. 4 Bay ku nun to man dun, “Ta
gadégu i Dwata,” bay la nimenan i dad uldinan,
tmulen kenen kéng, nalande kaglut mne di kenen.
5 Bay ku nun to mimen i tnalu Dwata, too sikof i
kalbong nawa Dwata di kenen. Na ani gugmadeto
dun ku nun ksasatuto di Dwata. ¢ Ku yé manto
ta sasatu ato di kenen, yé fye fasalngadto di ku
Dyisas Krayst i ldamto.

I falami uldin Dwata

7E dad flanek kanbonggu nawa, ise ku falami i
uldin sulatgu anidi gamu, bay ta sanayu gadé mda
di kagatbtian. Dunan ani i tdo ta lingeyu. 8 Bay
balu ta mlo i uldin ayé, bay falami i uldin sulatgu
ani di gamu, du ta teen i kaglutan di ku Krayst na
1é déé di gamu, du ta mlius i kifuh, na ta kel i too
glut Ilwa.

9 Ku nun to, yé manan ta mne kenen di gumal-
wan, bay nutehan nawa i dademe to, sana knéan
di gukmifuhan. 19Ne i to kamdo i dademen to, ta
mne di gumalwan, na lande gugsungkul teen di

kenen. 11 Bay né i to nutehan nawa i dademen to,
sana knéan di gukmifuhan, na yé dalanan magu
di lam kifuh. La gadéan i gusalun du bnute i kifuh
kenen.

12E dad nga, smulat agu di gamu du ta fnasinsya
Dwata i dad salayu fagu di ku Krayst. 13 Na smulat
agu di gamu, dad tua, du ta gadeyu kenen, i sana
mne di laman la fa mimo i klamang banwe. Na
smulat agu di gamu, dad lamnok, du ta gfisanyu
Satanas.

14Na smulat agu di gamu, dad nga, du ta gadeyu
iMa. Nasmulat agu di gamu, dad tua, du ta gadéyu
kenen, i sana mne di laman 1a mimo i klamang
banwe. Na smulat agu di gamu, dad lamnok, du ta
mbagal gamu. Ta mneé di nawayu i Tnalu Dwata,
na ta gfisanyu Satanas.

15Nangyu fabtasikneyudiniditahtana,naidad

knun nfun i banwe ani. Neé i to fabtasan i knéan
dini di tah tana, la kanbongan nawa i Ma. 16 Du

i kdee dini di tah tana—dunan knaye i ungad,
knaye i mata, na kafagdag i dad to - ise mda di ku
Ma, bay slame mda dini di tah tana. 17I banwe ani
na i kdee knaye i dad to di laman, nun gusenan.

Bayneitomimoiknayé Dwata, nun nawan landé
sen.

I'to dmuen ku Krayst

18 E dad nga, ta mdadong gusen i banwe. Ta
sanayu linge sa ku ta mdadong gusen i banwe,
nun to msut dmuen ku Krayst. Na di nawan ani,
ta dee to dmuen ku Krayst. Na yé gugmadéto dun
ta mdadong i gusenan. 191 dad to ayé, ta lamwa
ale mda di kaftooto di ku Dyisas Krayst, du ise
dale too glut dademeto. Du ku too glut dademeto

ale, 1a ti tnagakla gito. Bay du ta tnagakla gito, yé
gugmadeéto dun ise dale i too glut dademeto.

20 Bay ta mne i Mtiu Tulus di gamu, na i kdeeyu
ta slame gmade i kaglutan. 211Ise ku yé duen-gu
smulat di gamu ku la fa gadéyu i kaglutan, bay yé
duen-gu smulat du ta gadeéyu i kaglutan, na léyu
gade landeé kéng ghol di kaglutan.

22 Simto ke i to tmulen kéng? Dunan i to man
dun Dyisas ise Mgaléki Dwata. Néito talu gambet
ayeé, dnuenan Krayst du knangan Dwata Ma, na i
Ngaan Dyisas Krayst. 23 Né i to kamnang i Nga, ta
léan knang i Ma. Bay né i to dmawat i Nga, ta 1éan
dnawat i Ma.

24Yé duenam man, tooyu fné di nawayuitdo ta
lingeyu mda di kagatbuan. Ku nimoyu ayé, ta nun
ksasatuyu di Nga na 1é man di Ma. 25Na ani ta
fakangan di gito, dunan nawa lande sen.

26 Ani duen-gu smulat ayé gine di gamu du fye
gadeyu gabla di dad to maye famgaw gamu. 27 Bay
ta mné 1 Mtiu Tulus di gamu. Na di laman mneé
di gamu, balu ku landée tamdo gamu, du i Tulusan
tamdo i kdeen di gamu, na slame glut i tdoan, na
landé bolan kéng. Taman, nimenyu tdo i Mtiu Tu-
lus, na fles gamu di ksasatu nawayu di ku Krayst.

28 Yé duenam man dad nga, too gamu fles di
ksasatuyu di ku Krayst du fye ku ta samfulé kenen,
na landeé gumyato. 29 Ta gadeéyu too kenen tluh. Yé
fyeléyu gadé ku simto mimo tluh, kenen i satunga
Dwata.

3

DadngaiDwata

1Fandamto kalbong nawa Mato gito! Yé ilé dun
du tlon ato dad ngaan, na yé sa glut kagkahto. Na
ani duen i dad to nfun i banwe la dmile gito, du la
dilela i Dwata. 2E dad flanek kanbonggu nawa, ta
nga ato nan i Dwata, bay la fa tooto gade ku dét i
kagkahto kadang. Bay lo ani gadéto, ku ta samfulé
Krayst, masalngad ato di kenen du ta teento i too
glut kagkahan. 3 Na i kdee dad to ta gmade na
nun fandenla, yé fye toola tanluh i nimola salngad
i katluh Krayst.

4Ku simto gamsala, glafaan i uldin Dwata, du yé
gumtatekisala dunan klafa i uldin Dwata. >Bay ta
gadeyu na yé duen Krayst salu dini di tah tana du
nwean idad salato, du Krayst, lande salaan. 6 Na yé
duenam man, ne i to ta sasatu di ku Krayst, ta la
fadlugan di sala. Ne i to fadlug di sala, 1a glabatan
na la diléan Krayst.

7E dad nga kanbonggu nawa, too gamu fgeye, ta
gamu mafgaw. Ku né i to mimo tluh, ta tluh kenen
salngad ku Krayst. 8 Bay ne i to fles mimo sala,
yé mfun dun Satanas, du fagsala Satanas mda di
kagatbuan. Na ani duen i Nga Dwata salu dini di
tah tana du falmon i nimo Satanas. 9Néito ta nga
i Dwata, ta la fadlugan di sala, du i ldam Dwata
ta déé di kenen. La gaganan fles di sala du ta nga
kenen i Dwata. 10 Na ani gusahal i dad nga Dwata
na i dad nga Satanas. Neé i to la mimoan tluh, ku
demen la kanbongan nawa i dademe to, ise kenen
ngaiDwata.

Sakdo ato
11 Ani i tdo ta lingeyu mda di kagatbuan, sakdo
ato. 12 Nangto ganbet Kain. Yé mfun kenen

Satanas, na bnanoan i twalin. Dét duenan mano
dun? Du sase i kenen nimo, na tluh i nimo twalin.
13Dad flanekgu, nang gamu tikeng kuidad to nfun
i banwe ani, nutehla gamu nawa. 14 Gadéto na ta
gliusto i fati, na ta mne ato di falami nawa. Na yé
gugmadéto dun du kanbongto nawa i dademeto
to. Bay i to 1a kanbongan nawa i dademen, sana

knean di fati. 15 Ne i to nutehan nawa i dademen
to, salngad di to mano, na ta gadéto i to mano la

gfunan nawa landeé sen.

16 Na ani gumiteto i too glut kasalbong nawa di
ku Dyisas Krayst du fafati kenen mda di kalbong
nawan gito. Na yé duenam man, gten ato fafati
mda di kalbong nawato i dademeto to. 17 Bay ku
i satu nun knunan, teenan klande i dademen bay
la tnabengan dun, dét kiboan man dun kanbongan
nawa i Dwata? 18 E dad nga toogu kanbong nawa,
yé fye too glut i kasalbongto nawa, ise ku lo fagu
di talu, bay léto fite fagu di dad nimoto. 19 Na
yé gugmadeto dun ta yé mfun gito i kaglutan, na
yé gumda lande klikoto tadag di kanfen. 20 Ku
msamuk nawato gabla di dad salato, gadéto mas
mdatah fandam i Dwata di gito fandam, na gadéan
ikdee. 21 E dad flanek toogu kanbong nawa, ku ta
fnasinsya Dwata dad salato, tala msamuk nawato,
na ta lande klikoto fdadong di kenen. 22 Na ku yé
kagkahto, balu dét i fnito di kenen, blén di gito
du nimento i dad uldinan, na nimoto i gamflehew
kenen. 23 Dunan ani i uldinan gito, fantooto i
Ngaan Dyisas Krayst, na salbong ato nawa du yé
uldin Krayst di gito. 24 Ne i to mimen di dad uldin
Dwata, ta mneé kenen di Dwata, nai Dwata mne di
nawan. Na ani gugmadeto dun ta mne Dwata di

nawato, du ta blén di gito i Tulusan.

4

I gusahalitonané i Tulus Dwatanatito flingu
1 E dad flanek kanbonggu nawa, nangyu tade
fantooikdee dad to man dun yé mne di dale i Mtiu
Tulus. Bay funayu ale too tnanul du fye gadéyu ku
i tulus mne di dale mda di Dwata ku demen ise,
du ta dee dad ise glut tugad Dwata kel di klamang
banwe. 2 Na ani gugmadeéyu dun ku yé mne di

satu to i Mtiu Tulus. Ne i to tmulen dun ta salu
dini Dyisas Krayst na fbaling To, yé mneé di kenen

i Tulus Dwata. 3 Bay ne i to famkéng i tdo ayé
gabla ku Dyisas, ise Tulus Dwata mne di kenen.
Yé mne di kenen i tulus dmuen ku Krayst, dunan
1 ta lingeyu salu dini, na ani, ta dini di klamang

banwe. .
4Bay gamu, dad ngagu, ta nfun Dwata gamu, na

ta gfisanyu i dad ise glut tugad, du i Mtiu Tulus
mneé di gamu mas maltulus di tulus mné di dad to
nfun i banwe. 5 Yé mfun dale i banwe. Taman, lo
yésantulenlaikdee mné di banwe ani, na flinge di
dale i dad to di banwe. 6 Gito ta nfun Dwata, na ne
ito dmilé i Dwata, flinge kenen di gito. Bay neito
ise nfun Dwata, la flingen di gito. Fagu déé, gadéto
1 Tulus tamdo i kaglutan, na i tulus tamdo kéng.

I kakdo Dwata
7E dad flanek kanbonggu nawa, too ato sakdo

du yé gumda i kakdo di Dwata. Ne i to kamdo,
nga kenen i Dwata, na gadéan i Dwata. 8Neitola
kamdo, la ti gadéan i Dwata, du Dwata gutambul
i kakdo. 2 Na ani kibo Dwata fite i kakdon di gito,
dekan i sen Ngaan dini di tah tana du fye gfunto

nawa landé sen fagu di kenen. 10 Dunan ani i too
glut kakdo, ise ku gito kamdo i Dwata, bay kenen
ikamdo gito, na dekan i Ngaan dini du mgimo dsu
bayad i dad salato.

11 E dad flanek kanbonggu nawa, du gambet
aye 1 kakdo Dwata gito, la fakay ku la sakdo ato.
12Lande to Imen mite i Dwata. Bay ku sakdo ato,
mne Dwata di gito, na ta sikof nan i kakdon dini di
gito.

13Fagu dini gadeto ta mne ato di Dwata, na mné
Dwata di gito, du ta blén gito i Tulusan. 14 Na ta
teenmi i Nga Dwata, na yé tulenmi ta dek Dwata
Ma i Ngaan dini di tah tana du fye falwaan i dad
to. I5Neéito tmulen na Dyisas i Nga Dwata, ta mne

Dwata di kenen na kenen mné di Dwata. 16 Na ta
gadeéto na fantooto i kakdo Dwata di gito.

Dwata gutambul i kakdo, na né i to fanlesan
kakdon, mneé kenen di Dwata, na Dwata mne
di kenen. 17 Na fagu dini, ta sikof i kasakdoto
du fye lande klikoto di Du Kukuman du balu di
lamto mne dini di tah tana, salngad ato di kenen.
18 T,ande kliko di kasakdo, du i sikof kakdo, filihan
ikliko. Néitoliko, 1a fa sikof i kakdo déé di kenen,
du i kliko nun kasgagotla i flayam.

19Yé duento kamdo du Dwata muna kamdo
gito. 20 Bay ku nun to, na yé manan kandon kun i

Dwata, bay nutehan nawaidademen to, ta tmulen
kéng, du dét kiboto kamdo i Dwata di la teento ku

1a kandoto i dademeto to i teento? 21 Ani uldin ta
blén di gito: ne to kandon i Dwata, 1éan kando i

dademen to.

S

I kagfisanto dad sasé di banwe ani

1 Né to ftoo na Dyisas i Mgalék Dwata, nga i
Dwata kenen. Na ne to kamdo i Ma, 1éan kando i
dad ngaan. 2 Ani gugmadeto dun ta kandoto i dad
nga Dwata, ku kandoto i Dwata, na nimento i dad
uldinan. 3 Ani ilé i kakdoto di Dwata, nimento i
dad uldinan. Nala mlimah mimen dun, 4duikdee
dad nga i Dwata, ta gfisanla i sase dini di tah tana
ani. Na ani gamfisan dun, i kaftooto. 3 Simto ke
gamfisan i sase di banwe ani? Yé dunan i to ftoo
na Dyisas i Nga Dwata.

I'tmulen gabla ku Dyisas Krayst

6 Ta salu Dyisas Krayst dini di tah tana, na bnun-
yag kenen di éél, na falohan i litean di kfatin di
krus. Ise kulo kenen fbunyag di é€él, bay 1é maloh i
litean. Na i Mtiu Tulus tmulen gabla ayé, du kenen
ikaglut. 7Nun tlu tmulen gabla ku Dyisas, 8 dunan
1 Mtiu Tulus, na i éél, na i lité, na i tlu ani, sasatu
ale. 9 Ku fantooto i tulen dademe to, midul déé
kaglut tulen Dwata gabla di Ngaan. 10Ne i to ftoo
di Nga i Dwata, ta toon gadeé i kaglutan. Bay néito
la ftoo di Dwata, fankéngan i Dwata du la fantoon
i tulen Dwata gabla di Ngaan. 11 Ani i ta tulen
Dwata: Banlén ato nawalandé sen, na yé gumdaan
di Ngaan. 12 Ne i to ta dmawat i Nga Dwata, ta
nun nawan lande sen, bay ne i to la dmawat i Nga
Dwata, landé nawan lande sen.

Nawa lande sen
13 Sulatgu ayé di gamu du fye gadéyu na gamu
ta ftoo di Nga Dwata nun nawayu lande sen. 14 Na
l1a gdé ato mni di Dwata du gadéto balu dét i fnito,

tnimelan syan ku glalo di knayean. 15Na du gadeéto
na galan linge i kdee fnito di kenen, taman gadeto
balu dét i fnito, gdawatto.

16 Na ku teenyu i flanekyu di kaftoo ta tatek di
sala, bay i sala ayé la gamgebe dun di fati, yé fye
dnasalyu du fye banlé Dwata kenen nawa. Bay
nun sala gamgebe i satu to di fati. Ise ku yé man-
gu dnasalyu i to mimo sala salngad ayé. 171 kdee
dad sase nimo, slame sala, bay nun sala la geben
ge di fati.

18 Ta gadeto né i to too glut nga i Dwata, ta la
fadlugan di sala, du Krayst, i Nga Dwata, kamlung
kenen du fye landeé kibo Satanas magot dun. 19 Ta
tooto gadé nanga atoiDwata, naléto gade Satanas
magot i klamang banwe. 20 Na léto gade ta salu
dini di tah tana i Nga Dwata, na ta banlén ato
kaglabat du fye gadéeto i too glut Dwata. Na ta
sasatu ato di too glut Dwata, na di Ngaan, dunan
Dyisas Krayst. Kenen i too glut Dwata, na i gutam-
bul i nawa lande sen. 21 E dad ngagu, tooyu niwas
idad ise glut dwata.

